
ROBOT RACE тэмцээний дүрэм 

Энэ тэмцээнд уралдах роботууд нь барианд ирсэн хугацаагаараа  өрсөлдөнө. Тэмцээнд 

өрсөлдөж байгаа роботуудыг уралдааны робот гэж нэрлэнэ. 

1. Уралдааны Роботод тавигдах шаардлага 

1-1 уралдааны робот нь бие дааж ажиллах чадвартай байх ёстой. Робот нь эхлүүлэх  үйлдлээс 

бусад бүх үйлдлийг бие дааж гүйцэтгэнэ. Утастай болон утасгүйгээр гаднаас ямар нэгэн 

удирдлага хийхийг холиглоно. 

1-2 Уралдааны роботын эд ангийг тэмцээний дундуур нэмэх, хасах, солих, өөрчлөхийг 

зөвшөөрөхгүй. 

1-3 Уралдааны роботын урт 25см, өргөн 25см, өндөр 20см-ээс ихгүй байна 

 

2. Уралдааны замд тавигдах шаардлага 

2-1. Зам нь хар талбай дээр 1.9 см өргөнтэй цагаан өнгийн битүү тойрог зам байна. Тойрог замын 

урт 60 м-ээс хэтрэхгүй. 

2-2. Зам нь шулуун ба эргэлтийн зам гэсэн хэсгүүдээс бүрдэнэ. Зам нь огтлолцож болно.     

2-3. Нэг чиглэлд эргэсэн эргэлтийн замын урт 10 см-ээс багагүй байна   Зураг 4. 

2-4. Замын огтлолцлолын өнцөг 90 байна.  Зураг 1. Огтлолцлолын цэгээс 4 тийшээ гарсан шулуун 

замын урт нь 25 см-ээс багагүй байна. 

2-5. Роботын гараа ба барианы шугамыг тэмцээний замын шулуун хэсэгт байрлуулна. Барианы 

шугам нь гарааны шугамнаас 1м-ийн хойно байрлана. Роботын уралдах чиглэлийн дагуу замын 

баруун талд  зураг 2, зураг 3- т заасны дагуу гараа ба барианы тэмдэглэгээ байрлуулна. 

2-6. Гараа ба барианы тэмдэгийн хоорондох  зам нь 1м урттай бөгөөд замын  голоос баруун, зүүн 

тал уруугаа 20,  20 см өргөнтэй бүсийг гараа ба барианы бүс гэж нэрлэнэ.  Зураг 2.  Гараа ба 

барианы цэгүүдийн дээр гараа ба барианы гейтүүд тус тус байрлана. Гараа ба барианы гейтийн 

өргөн 40 см, өндөр нь 25 см байна. Зураг 5.   

2-7. Барианы тэмдэг , гарааны тэмдэгээс   хоёр талдаа   дор хаяад  25 см  урттай  шулуун зам 

үргэлжилнэ. 

2-8. Муруй замын эргэлтийн өнцөг өөрчлөгдөх цэг дээр уралдах чиглэлийн дагуу замын зүүн талд 

замаас 4см зайтайгаар  4 см өргөнтэй  тэмдэглэгээнүүдийг наана.  Зураг 4.  

2-9. Нийт зам нь тэгш гадаргуутай байх бөгөөд замын бүтэц зохион байгуулалтаас хамаарч бага 

зэргийн энхэл донхол, 5 градусаас ихгүй налуу гадаргуутай байж болно.   

3. Уралдаан явагдах дүрэм 

3-1.  Уралдааны робот нь уралдааны талбайд  цагаан зураас татсан зам дээр уралдах үүрэгтэй 

бөгөөд уралдаж байхдаа робот нь зурааснаасаа бүрэн холдсон тохиолдолд замаас гарсан гэж үзэж 

хасагдана. 



3-2. Уралдааны нэг роботод  3 минутын уралдааны хугацаа байх бөгөөд энэ хугацаанд 3 удаа 

роботоо уралдуулах боломжтой. 

3-3.   Роботыг уралдуулах бүрдээ  замын тогтоосон гараа барианы цэгээс тогтоосон чиглэлийн 

дагуу уралдуулна. 

3-4. Уралдааны робот нь тавилт бүрдээ гараа барианы дунд буюу гараа барианы бүсд  автоматаар 

2 секундээс багагүй хугацаанд зогсох ёстой. 

3-5. Уралдааны роботын тавилт бүрийн  барианд орсон хугацаануудаас хамгийн богино хугацааг 

тухайн роботын тэмцээнд оролцсон барианы хугацаа гэж бүртгэнэ. 

3-6. Тойрог замыг тойрох хугацааг авахдаа гарааны мэдрэгчид роботын их бие мэдрэгдсэн мөчөөс 

эхлэн тоолж, тойрж ирсэн   роботын нэг хэсэг барианы мэдрэгчид мэдрэгдсэн мөч хүртэлх хугацааг  

авна. Гэхдээ уралдааны роботын бүтэн бие  гарааны шугамыг даваагүй тохиолдолд энэ хугацааг 

тооцохгүй. 

3-7. Уралдааны робот нь тойрог замаар уралдах үедээ замаас гарсан,  эсвэл  2 секундээс илүү 

хугацаагаар зогссон бол тэр тавилтыг дууссан гэж тооцно. 

3-8.  Тойрог замын хэлбэр зарлагдсанаас хойш оролцогч роботдоо тойрог замы мэдээлэл 

оруулахыг хориглоно. 

3-9. Оролцогч шүүгч роботыг зогсоох  зөвшөөрөл өгөөгүй нөхцөлд роботод гар хүрэхийг 

хориглоно. Роботын автомат ажиллагаа нь ажиллахгүй болсон бол шүүгч зогсоох хүсэлтийг хүлээн 

зөвшөөрнө. 

3-10. Тэмцээн болж байгаа газрын гэрэл, температур нь  ердийн тасалгааны орчин байна. Гэрэл 

болон температурын тохиргооны талаар хүсэлт хүлээж авахгүй. 

 

 

 

 

 

  



 


